
ՀԱՅԱՍՏԱՆ ԵՎ ԱՇԽԱՐՀ

ՀԱՅԱՍՏԱՆԻ ԱՐՏԱՀԱՆՄԱՆ 
ԱՃԻ ՈԴԻՍԱԿԱՆԸ

Հիմնաբառեր. արտահանում, վերաարտահանում,
           ներմուծում, աճ, կառուցվածք

Հոդվածում ուսումնասիրվել են ՀՀ վերջին տա  
րիների արտահանման շարժընթացը, կառուցված
քը, վերջինիս փոփոխությունը, ըստ երկրների բաշխ  
վածությունը, ինչպես նաև արտահան ման աճի հիմ 
քում ընկած գործոնները։ Ուսումնասի րության ար  
դյունքում պարզվել է, որ արտահան ման մի զգալի 
մասը պատկանում է վերաարտահան մանը, որը չի 
բացառվում՝ կարող է կրճատվել աշխար հաքա ղա
քական հնարավոր փոփոխությունների հետևան
քով։ Որոշակիորեն ձևափոխվել է ՀՀ արտահանման 
կառուցվածքը։ Թեև նախորդ 2 տարիներին ար
տահանումն աճել է և այժմ էլ շարունակում է աճել 
ան նախադեպ տեմպերով, սակայն ավանդական 
ար  տահանման ապրանքախմբերի զգալի մասում 
անկում է գրանցվում, միաժամանակ, իջնում է նաև 
ըստ երկրների դիվեսիֆիկացման՝ առանց այն էլ 
ցածր մակարդակը։ 

Հայաստանից արտահանումը հատկապես 
վերջին տարիներին աճում է արագ տեմ

պե րով։ Այսպես՝ եթե մինչև 2021 թ.ը այդ ցուցանիշը չէր 
հատում 3 մլրդ ԱՄՆ դոլարի սահմանը, ապա 2022 թ.ին 
նախ գերազանցեց 5 մլրդ ԱՄՆ դոլարի, իսկ արդեն 2023 
թ.ին՝ 8 մլրդ ԱՄՆ դոլարի սահմանը։ Ընդամենը 2 տա
րում Հայաստանից արտահանումն աճել է շուրջ 3 անգամ։ 
Ակնհայտ է, որ այդ կարճ ժամանակահատվածում մեր 
արտադրական հզորություններն ու արտահանման ներ
ուժը չէին կարող նման տեմպով աճել, առավել ևս, երբ 
այդ ընթացքում արտահանման առաջմղման որևէ նոր, 
հատուկ գործիքակազմ կամ միջոցառում չի կիրառվել։ 
Այս տեսանկյունից, անհրաժեշտ է վերլուծել և պարզել, 

1 ՀՀ սոցիալտնտեսական վիճակը 2023 թ.  հունվարդեկտեմբերին, https://www.armstat.am/file/article/sv_12_23a_411.pdf

թե ինչ գործոններ են ընկած վերջին շրջա
նում ՀՀ արտահանման աճի հիմքում։

Ըստ վիճակագրական կոմիտեի հրա
պարակած տվյալների` Հայաստանի ար  
տահանման ցուցանիշը 2023 թ.ին կազ
մել է 8.4 մլրդ ԱՄՆ դոլար՝ նախորդ տար  
վա համեմատ աճելով ավելի քան 55%ով։ 
Սակայն, գծապատկեր 1ից պարզ է դառ
նում, որ այդ աճը տեղի է ունեցել առա վե
լապես «Թանկարժեք, կիսաթան կար ժեք 
քարեր, մետաղներ և դրանցից իրեր» ապ
րանքախմբի արտահանման աննա խա
դեպ (3.2 անգամ) և «Մեքենաներ, սարքա 
վորումներ, մեխանիզմներ» ապրան քա
խմբի զգալի (80%) աճի հաշվին։ Էապես 
նպաստել է նաև «Վերգետնյա, օդային, 
ջրային տրանսպորտային միջոցներ» (65%) 
և «Մանածագործական իրեր» (59%) ապ  
րանքախմբերի արտահան ման աճը։ Մինչ
դեռ ՀՀ արտահանման մյուս ավանդա
կան ապրանքախմբերը կա՛մ աննշան են 
աճել, կա՛մ նույնիսկ կրճատվել են։ Այսպես՝ 
«Պատ րաստի սննդի արտադրանք» ապ
րան քա խումբն աճել է ընդամենը 0.3%ով, 
իսկ «Հանքահումքային արտադրանք» ապ 

րան քախմբի արտահանումը նախորդ տար 
վա համեմատ կրճատվել է շուրջ 14%ով, 
«Բուսական ծագման արտադ րանք» ապ   
րանքախումբը՝ շուրջ 20%ով, «Ոչ թանկ
ար ժեք մետաղներ և դրան ցից իրեր» ապ
րանքախումբը՝ շուրջ 2%ով, «Կեն դանի 
կենդանիներ» ապրան քա խումբը՝ ավելի 
քան 42%ով։

ՀՀ արտահանման կառուցվածքի ա ռա
վել մանրամասն ուսումնասիրությունից 
պարզ է դառնում, որ, որոշակի ապրանքնե
րի առումով, թե՛ ֆիզիկական ծավալի, թե՛ 
արժեքային անկմամբ պայմանավորված, 
կրճատվել է պղնձի հանքաքարի և խտա
նյութի, կոնյակի, ալյումինե փայլաթիթեղի, 
ծիրանի, թարմ ձկան, ցինկի հանքա քա
րի և խտանյութի, թանկարժեք մետա ղի 
հանքաքարի և խտանյութի, ժամացույ ցի 
թափքի և դրա մասերի, այլ կերպ պա
հածոյացված պտուղների և բանջա րե ղե 
  նի արտահանումը։ Միաժամանակ, բա  
ցա ռապես քանակի կրճատմամբ պայ մա 
 նավորված, նվազել է լոլիկի, խաղողի գի
նու, շոկոլադի, պանրի և կաթնաշոռի ար
տահանումը։

ՀՀ-ից արտահանվող հիմնական ապրանքախմբերի շարժընթացը,  
2019-2023 թթ., մլն ԱՄՆ դոլար1

Ուշագրավ է դիտարկել որոշ ապրանք
ների արտահանման քանակական աճը.
օրինակ՝ 2023 թ.ին Հայաստանից ար
տա հանվել է 29 տոննա անմշակ ոսկի, 
այն դեպքում, երբ նախորդ տարի այդ ցու 
  ցանիշը կազմել է ընդամենը 9 տոննա։ 
Ոս   կեր չական իրերի արտահանումը ևս 
ան նա խադեպ աճել է՝ քանակով 6.7 ան
գամ, արժեքով՝ 4.5 անգամ։ Ավելի քան 
4 ան գամ աճել է սպիրտային թրմօ ղու, 
ավելի քան կրկնակի՝ սմարթֆոն ների և 
1.7 անգամ՝ մարդատար ավտոմեքենա 
ների արտահանումը, թեև վերջինս բա ցա   
ռապես գնային գործոնով պայմա  նա  վոր 
ված աճի հաշվին է։ Ի տարբե րու թյուն նա 
խորդ տարվա, աճել է նաև սի գա րետի և 
սիգարների արտահա նումը։ Հաշվի առ  
նելով, որ վերոնշյալ ապրանք ների ար
տահանումն աճել է աննախա դեպ տեմ
պով, որին երկրում առկա արտադ րա կան 
կարողությունները դժվար թե կարո ղա
նա յին արձագանքել, ինչպես նաև այն 
հանգամանքը, որ նշյալ ապրանքների մի 
մասի արտադրությունը Հայաստանում 
ընդհանրապես չի կազմակերպվում, ուս տի 
ամենահավանական տարբերակը մնում 
է վերաարտահանումը։ Քանի որ արտա
հան ման դեպքում ծագման երկրի վե րա
բերյալ վիճակագրական տվյալներ չեն 
հրապարակվում, որպեսզի հնարավոր լի 
  ներ հստակ կերպով տարանջա տել, թե 

արտահանման որ մասն է ՀՀ ար տադ
րության արդյունք, իսկ պաշտո նական 
վե  րաարտահանման տվյալներն էլ շատ 
աղքատիկ են և չեն արտացո լում իրա
կան պատկերը, ուստի նպատա կա հար
մար ենք համարում նշյալ ապրանք նե  րի 
արտահանման աճը համեմա տել ներ
մուծ ման աճի հետ և ներմուծումար տա  
հանում սխեմայով մոտավոր պատ կե  րա
ցում կազմել վերաարտա հան ման և ար 
տահանման իրական ծավալնե րի մասին։ 

Այսպես՝ 2023 թ.ին Հայաստանի ար
տահանման ծավալի ավելի քան 1/5ը կազ   
մում էր անմշակ ոսկու արտահանու մը, 
որը նախորդ տարվա համեմատ աճել էր 
4.4 անգամ։ Հատկանշական է, որ 5.9 ան  
գամ էլ աճել էր ներմուծումը։ Գծապատկեր 
2ից կարելի է պարզել, որ ռուսուկրա ի
նական հակամարտությունից ի վեր՝ 2022 
2023 թթ.ին, որոշակի կոռե լյացիա է նկատ 
վում անմշակ ոսկու արտա հանման և ներ  
մուծման միջև։ Ընդ որում, 2023 թ.ի տվյալ 
ներն ամսական կտրվածքով դի տարկելիս 
կապն ավելի ակն հայտ է դառ նում։ Հատ
կանշական է, որ թե՛ արտահանման, թե՛ 
ներմուծման դեպքում մեծածավալ աճ տե
ղի է ունեցել հոկտեմբերդեկտեմբերին։ 
Արդյունքում 2023 թ.ին Հայաստան ներ
մուծվել է 1,4 մլրդ ԱՄՆ դոլարի, արտա
հանվել՝ 1.8 մլրդ ԱՄՆ դոլարի անմշակ 
ոս կի։ Մոտավոր գնահատականով այդ 

2 Հաշվարկները կատարվել է ՄԱԿի առևտրի վիճակագրության տվյալների հիման վրա, https://comtradeplus.un.org/ 

Անմշակ ոսկու և ոսկերչական իրերի արտահանման և ներմուծման աճը՝ 
անգամներով2

1,4 մլրդ ԱՄՆ դոլարը կարելի է համարել 
վե րաարտահանում։ Անմշակ ոսկին ներ
մուծվել է Ռուսաստանից, արտահանվել 
առավելապես ԱՄԷ և Հոնկոնգ։ Գրեթե 
նույն պատկերն է նաև ոսկերչական իրե
րի դեպքում, որոնց արտահանումը ևս նա
խորդ տարվա համեմատ շեշտակի (4,5 
անգամ) աճել է։

2023 թ.ին վերաբերող  մեկ այլ «բա
ցա հայտում» է ավելի քան կես մլրդ ԱՄՆ 
դոլարի սմարթֆոնների արտահանումը։ 
Կարևոր է ընդգծել, որ այդ նույն տարում 
ներմուծվել է ավելի քան 600 մլն ԱՄՆ 
դո լարի սմարթֆոն3։ Ընդ որում, մինչև  
2022 թ.ը Հայաստանից սմարթֆոններ 
գրեթե չեն արտահանվել։ Ռուսուկրաի
նա կան պատերազմով պայմանավորված՝ 
գերակշիռ մասն արտահանվել է դեպի 
Ռուսաստան, անհամեմատ փոքր արժե
քով՝ դեպի Բելառուս և այլ երկրներ։ 
2022 թ.ին ավելի քան 4,5 անգամ, իսկ 
2023 թ.ին՝ արդեն բարձր հիմքի վրա 
սմարթֆոնների ներմուծումն աճել է 2,5 
ան գամ։ Ակնհայտ է, որ սմարթֆոնների 
արտահանումը Հայաստանից, տնտեսա
գի տական իմաստով, ամբողջովին վերա

արտահանում է, թեև, ըստ ՄԱԿի առևտրի 
վիճակագրության, սմարթֆոնների վերա
արտահանումն ընդամենը կես մլն ԱՄՆ 
դոլար է։ Նույն տրամաբանությամբ, 450 
մլն ԱՄՆ դոլարի մարդատար ավտո մե
քենաների արտահանման զգալի մասը ևս 
վերաարտահանում է։ 

2023 թ.ին Հայաստանի արտահան
ման տասնյակը եզրափակում են հեռուս
տա ցույցները և մոնիտորները, որոնք ևս 
վերաարտահանման շարքից են, քանի 
դրանց արտահանումն իրականացվում է 
նույն՝ ներմուծումարտահանում սխեմա
յով։

Համեմատելով 2021 թ.ի և 2023 թ.ի 
ար տահանման կառուցվածքները (գծա
պատ կեր 3)՝ նկատելի է, որ տեղի է ունե ցել 
էական փոփոխություն. 2023 թ.ին տաս
նյակում են հայտնվել սմարթֆոննե րը, մար  
դատար ավտոմեքենաները, հե ռուս տա
ցույցները և մոնիտորները, բացի այդ, ան 
 մշակ ոսկու մասնաբաժինը 4,5%ից հա սել 
է 21,65%ի։ Միաժամանակ, տասնյա կից 
դուրս են մնացել ավանդական ար տա 
 հանվող ապրանքներից մոլիբդենի հան
քաքարն ու խտանյութը, ալյումինի փայ  լա 

ՀՀ արտահանման կառուցվածքը, 2021 թ.  և 2023 թ.
ԳԾԱՊԱՏԿԵՐ 3

7 ՀՀ վճարային հաշվեկշիռը, 2023 թ., https://www.cba.am/stat/stat_data_arm/PRESS%20RELEASE2023Q4.pdf 

Հայաստանի արտահանման ուղղությունները, 2021 թ. և 2023 թ.4
ԳԾԱՊԱՏԿԵՐ 4

թիթեղը և վերջին տարիներին ար տա
հան ման մեջ աճ ապահովող թարմ ձուկը։ 
Կարևոր է ընդգծել, որ այս կառուց  ված քա 
 յին փոփոխությունը բացա ռա պես պայ մա   
նավորված է աշխարհա քաղա քական իրո  
ղություններով, այլ ոչ թե ՀՀ ար տա հան
ման քաղաքականության փոփոխու թյամբ, 
ինչը նշանակում է, որ եթե իրա վիճակը 
փոխվի, ՀՀ արտահանման կա  ռուցվածքը 
նորից նախկին տեսքը կունե նա։

Բացի արտահանվող ապրանքների 
կա ռուցվածքից, որոշակի փոփոխություն
ներ են տեղի ունեցել նաև արտահան
ման ուղղություններում։ Մասնավորա պես՝ 
զգալիորեն մեծացել է ԱՄԷի մասնա բա  
 ժինը՝ ի հաշիվ ոսկու արտահանման, տաս   
նյակում ընդգրկվել են Հոնկոնգը և Իրանը։ 
Բացի այդ, զգալիորեն բարձրացել է կենտ  
րոնացվածության աստիճանը, այս  պես 
եթե 2021 թ.ին 10 երկրի բաժին էր ընկնում 
արտահանման 83%ը, ապա 2023 թ.ին՝ 
90%ը։ Իսկ ընդամենը 2 երկրի բաժին է 
ընկել ողջ արտահանման 67%ը։

Հատկանշական է, որ 2023 թ. միտու
մը շարունակվել է նաև 2024 թ.ի հուն  
վարփետրվարին։ Թանկարժեք քարերի 
և դրանցից պատրաստված իրերի ար
տահանումն աճել է 8,9 անգամ5՝ ապա հո 
  վելով արտահանման հիմնական աճը, 
վերջինիս նպաստել է նաև մանա  ծա գոր 
 ծական իրերի և հանքա հումքային ապ

րանքների արտահա նումը։ Մինչդեռ ար 
տահանման ապրանքա խմբերի զգալի մա
սում՝ ԵԱՏՄ ԱՏԳԱԱ 20 բաժնից 11ում, այդ 
թվում՝ պատրաստի սննդի արտադրանքի 
արտահան ման ապրանքախմբում անկում 
է գրանցվել՝ նախորդ տարվա նույն ժա
մանակահատվածի համեմատ։ 

Նույն միտումը շարունակվել է նաև ըստ 
արտահանման ուղղությունների երկրների 
կենտրոնացվածության առումով, մաս նա
վորապես՝ 10 երկրի մասնաբաժինը հա սել 
է 95%ի, իսկ արտահանման աճի առու
մով առաջատարը դարձել է ԱՄԷն՝ գե
րազանցելով նույնիսկ դեպի ՌԴ արտա
հանման աճին, սակայն, ի տարբերություն 
ՌԴի, դեպի ԱՄԷ արտահանվում է ըն
դամենը մի քանի ապրանքախումբ՝ ան
մշակ ոսկի, ոսկյա իրեր, ադամանդ, ան
համեմատ փոքր արժեքով՝ սիգարետ և այլ 
ապրանքներ։

Ամփոփելով կարող ենք նշել, որ թեև 
վերջին ժամանակներում ՀՀից արտա
հանումն աճում է աննախադեպ տեմ պե  
րով, սակայն այդ աճը պայմանա  վոր ված 
է ոչ այնքան ՀՀ արտադ րական կարո ղու
թյունների ընդլայնմամբ և միջազգա յին 
մրցունակու թյան բարձրացմամբ, այլ ա ռա 
վելապես աշխարհաքաղաքական գոր ծոն 
 ներով։ Արտահանման մեջ զգալի մասը 
վերաարտահանումն է, և, պայմա նա  վոր 
 ված արտաքին միջավայրի փո փոխու

4 Հաշվարկները կատարվել է ՄԱԿի առևտրի վիճակագրության տվյալների հիման վրա, https://comtradeplus.un.org/
5 ՀՀ սոցիալտնտեսական վիճակը 2024 թ.  հունվարփետրվարին, https://www.armstat.am/file/article/sv_02_24a_411.pdf 

թյամբ, հնարավոր է գրանցվի ար տահան
ման կրճատում։ Արդյունքում փոխ վել է 
ար տահանման կառուցվածքը, իջել դի վեր

սիֆիկացման մակարդակն ըստ երկրնե 
րի, և այդ միտումը շարունակվել և առավել 
սրվել է 2024 թ.ի հունվարփետրվարին։

Рузанна ТАДЕВОСЯН
 Младший исследователь исследовательского центра «Амберд», АГЭУ

АРМЕНИЯ И МИР
ОДИССЕЯ РОСТА ЭКСПОРТА АРМЕНИИ

В статье рассматриваются динамика, структура, изменение экспорта РА за последние годы, 
распределение по странам и факторы, лежащие в основе роста экспорта. В результате исследова
ния мы выяснили, что значительная часть экспорта – это реэкспорт, который хотя бы в этой части 
может сократиться в результате возможных геополитических изменений. Структура экспорта РА 
в определенной степени изменилась. Хотя экспорт Армении увеличился за последние два года и 
про   должает расти беспрецедентными темпами, в некоторых традиционных группах экспортных 
товаров наблюдается спад. Кроме того, диверсификация направлений экспорта снижается, что 
усу губляет и без того низкий уровень.

 

Ключевые слова:  экспорт, реэкспорт, импорт, рост, структура

Ruzanna TADEVOSYAN 
Junior Researcher at «Amberd» Research Center, ASUE

ARMENIA AND THE WORLD
ODYSSEY OF ARMENIA'S EXPORT GROWTH

The  paper examines the dynamics, structure, and change of the RA export in recent years, as well 
as the distribution by countries and the factors underlying the growth of exports. As a result of the 
study, we found out that a significant portion of the export is reexport, which could be reduced as a 
result of possible geopolitical changes. The structure of RA exports has changed to a certain extent. 
While Armenia's exports have increased over the past two years and continue to grow at an unprec
edented rate, there has been a decline in several traditional export product groups. Additionally, the 
diversification of export destinations is decreasing, further compounding an already low level.
Keywords:  export, re-export, import, growth, structure

